
Doppo mez’ôa d’angoscia e de cammin

Passando ûn Eden, ch’ô se trasformava

In deserto de mostri e d’assascin,

Colombo e a compagnia chi ô seguitava

Verso a mariña a l’arrivava infin,

Dove ô so gosso mæximo ô trovava

Ne-ô stesso lêugo, dove ô l’ëa tegnûo

Da ûña guardia invixibile in segûo.

Tûtti de slanso allôa gh’intravan drento:

Temo ô dava de moen a-ô gion de remme

E in mez’oëta ô i portava a salvamento,

Solo façendo ô reo de quattro insemme,

Do golfo a-ô streito, dove pe spavento

A memoia do drago a i fava fremme,

E ô nomme ghe lasciavan, che aôa ancon

Se ghe conserva: A bocca do Dragon.

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/462&oldid=40718"

